
Dalam era persaingan global yang semakin mencabar, 
kejayaan sesebuah organisasi tidak lagi hanya 
bergantung kepada keberkesanan sistem sedia ada, 
tetapi juga kepada kemampuan untuk berinovasi, 
menyesuaikan diri, dan menambah baik proses secara 
berterusan. Kementerian Kesihatan Malaysia (KKM) sejak sekian lama telah memupuk 
budaya inovasi, kreativiti, dan jaminan kualiti sebagai sebahagian daripada teras 
perkhidmatannya. 

Sejak pengenalan inisiatif Kumpulan Inovasi dan Kreativiti (KIK) di pelbagai peringkat jabatan 
dan fasiliti kesihatan, kita telah menyaksikan lahirnya ribuan idea penambahbaikan, 
penyelesaian inovatif, dan projek yang memberi kesan nyata terhadap keberkesanan sistem 
kesihatan. Dalam masa yang sama, Quality Assurance (QA) telah menjadi instrumen utama 
dalam memastikan perkhidmatan kesihatan sentiasa mengekalkan tahap piawaian tertinggi. 
Ini disusuli dengan acara tahunan Anugerah Inovasi KKM (AIKKM). Namun, inovasi tidak 
boleh terhenti di peringkat dalaman. Selari dengan aspirasi Dasar Sains, Teknologi dan 
Inovasi Negara (DSTIN) dan Kerangka Malaysia Science, Technology, Innovation and 
Economy (MySTIE), kita perlu melangkah lebih jauh untuk melindungi hasil inovasi melalui 
penghasilan harta intelek dan memacu pengkomersialan secara tersusun. Garis Panduan 
Harta Intelek dan Pengkomersialan KKM adalah langkah penting ke arah itu. 

Saya ingin menekankan bahawa inovasi bukan hanya milik institusi penyelidikan. Ramai 
kakitangan teknikal dan barisan hadapan menghasilkan penyelesaian kreatif berdasarkan 
pengalaman harian. Garis panduan ini memastikan idea dari lapangan tidak terpinggir, 
sebaliknya diberi sokongan untuk berkembang. 

Saya menyeru semua warga KKM agar menjadikan inovasi sebagai sebahagian daripada 
budaya kerja harian. Dengan sokongan sistematik, kita boleh melangkah daripada 
menyelesaikan masalah dalaman kepada menghasilkan penyelesaian yang memberi impak 
kepada kesihatan rakyat dan ekonomi negara. 

 

 

 

 

 

 

 

Dato’ Sri Suriani binti Dato’ Ahmad 
Ketua Setiausaha 

Kementerian Kesihatan Malaysia 

KATA ALU-ALUAN 

 
KETUA SETIAUSAHA 

KEMENTERIAN KESIHATAN MALAYSIA 

Kementerian Kesihatan Malaysia (KKM) berfungsi 
sebagai teras utama sistem kesihatan negara, dengan 

tanggungjawab bukan sahaja untuk menyediakan 
perkhidmatan kesihatan yang komprehensif, tetapi juga 

memastikan sistem tersebut sentiasa berkembang, berdaya 
saing, dan bersedia menghadapi cabaran masa depan. Dalam usaha 

ini, inovasi adalah keperluan asas – bukan sekadar di makmal, tetapi juga di lapangan. 

Kita menyedari bahawa inovasi bukan sekadar wujud di institusi penyelidikan atau dalam 
kalangan saintis, tetapi juga dalam bentuk penyelesaian praktikal yang dihasilkan oleh ribuan 
kakitangan teknikal yang setiap hari berkhidmat di hospital, klinik, makmal, dan fasiliti 
kesihatan di seluruh negara. Namun, banyak inovasi ini tidak didokumentasikan atau 
dikembangkan secara formal. Kita tidak boleh membiarkan potensi ini terbiar. 

Garis Panduan Harta Intelek dan Pengkomersialan KKM adalah mekanisme penting untuk 
mengenal pasti, melindungi, dan memberi panduan membangunkan hasil inovasi teknikal. Ia 
menyediakan laluan perlindungan IP, kerangka kolaborasi industri, dan mekanisme 
pengkomersialan yang sejajar dengan prinsip kesaksamaan dan keutamaan kesihatan awam. 
Ia juga memberi keyakinan kepada pereka cipta bahawa sumbangan mereka dihargai dan 
berpotensi memberi impak lebih luas. 

Saya menyeru semua kakitangan teknikal agar berani berkongsi idea dan melihat diri mereka 
sebagai pencipta penyelesaian. Inovasi bermula daripada pemerhatian kecil dan keberanian 
untuk mencuba. Dengan sokongan yang betul, kita boleh memastikan setiap inovasi – sama 
ada dari makmal atau klinik desa – diberi peluang untuk berkembang dan memberi manfaat 
kepada rakyat Malaysia. 

 

 

 

 

KATA ALU-ALUAN 
KETUA PENGARAH KESIHATAN 

KEMENTERIAN KESIHATAN MALAYSIA 

Datuk Dr. Mahathar bin Abd Wahab 
Ketua Pengarah Kesihatan 

Kementerian Kesihatan Malaysia 

1.0  PENGENALAN 

1.1 Pihak Kementerian Kesihatan Malaysia (KKM) komited dalam menggalakkan 

penyelidikan dan penciptaan inovasi yang mampu menambah baik kualiti 

perkhidmatan kesihatan, selaras dengan hasrat Kerajaan menyediakan kerangka dan 

persekitaran yang lebih baik untuk menggalakkan reka cipta, karya kreatif dan 

pemindahan teknologi, mengeksploitasi hak intelek untuk tujuan pengkomersialan dan 

memberi ganjaran sewajarnya kepada pihak yang terlibat. Kerajaan telah mewujudkan 

satu dasar yang komprehensif dan terpakai kepada semua Kementerian, Jabatan, 

agensi serta institusi penyelidikan melalui pelaksanaan Dasar Pengkomersialan Harta 

Intelek Hasil Penyelidikan dan Pembangunan (R&D) Yang Dibiayai Oleh Kerajaan [1] 

(Dasar Asal), yang telah dikuatkuasakan melalui Pekeliling Perkhidmatan Bil. 30/2009. 

Dasar ini kemudiannya telah ditambah baik melalui kajian oleh Kementerian Sains, 

Teknologi dan Inovasi (MOSTI) berhubung pengagihan hasil pengkomersialan. Hasil 

kajian tersebut, MOSTI telah memperkenalkan Dasar Pengkomersialan Harta Intelek 

dan Reka Cipta Dibiayai Kerajaan 2021-2025 [2]. Dokumen ini telah dijadikan sebagai 

sumber rujukan utama dalam pembangunan garis panduan ini yang diharapkan dapat 

memberi penerangan yang lebih jelas kepada penjawat awam yang berkhidmat 

dengan KKM tentang tatacara pengkomersialan harta intelek. Mekanisma 

pengkomersialan ini adalah tertakluk kepada mana-mana dasar, pekeliling, peraturan 

dan peruntukan perundangan terkini yang dikuatkuasakan dari masa ke semasa oleh 

Kerajaan Malaysia berkaitan pengurusan hasil inovasi dan pengkomersialannya.  

1.2 Sebagai pengenalan dan maklumat tambahan, peranan dasar dan undang-undang 

berkenaan harta intelek adalah untuk mengiktiraf hak penerangan moral dan ekonomi 

pereka cipta terhadap hasil ciptaan mereka. Di samping itu, peranan perundangan 

turut berfungsi untuk menggalakkan kesinambungan kreativiti dan aplikasi ciptaan, 

melalui dasar-dasar Kerajaan yang memastikan hasil inovasi  dapat dimanfaatkan oleh 

masyarakat, seterusnya menyumbang kepada kemajuan ekonomi dan sosial negara. 

Bagi menggalakkan aplikasi inovasi ini, pengeksploitasian harta intelek boleh 

dilaksanakan melalui pengkomersialan. Aktiviti pengkomersialan bukan sahaja boleh 

memberi impak kewangan dan ekonomi, malah turut memberi impak sosial dan 

budaya. Faedah daripada aktiviti pengkomersialan ini dapat dikongsi bersama dalam 

suatu ekosistem yang bermula di fasiliti-fasiliti KKM tempat inovasi dicipta, seterusnya 

memberi manfaat kepada sistem kesihatan, dan akhirnya kepada masyarakat yang 

menerima faedah daripada pembaharuan tersebut. 

2.0 LATAR BELAKANG DAN TUJUAN 

2.1 Di peringkat KKM, hanya terdapat satu garis panduan berkaitan pengkomersialan 

hasil inovasi iaitu Garis Panduan Mekanisme Pengkomersialan Hasil Inovasi yang 

telah dibangunkan oleh Unit Inovasi, Bahagian Khidmat Pengurusan pada tahun 

2017 [3]. Seiring dengan Dasar Sains, Teknologi dan Inovasi Negara (DSTIN) 2021-

2030 [4] dan Dasar Pengkomersialan Harta Intelek dan Reka Cipta Dibiayai Kerajaan 

2021-2025 oleh MOSTI [2], adalah menjadi suatu keperluan agar garis panduan 

sedia ada ditambah baik. Hal ini bagi membolehkan warga KKM sama-sama 

menyumbang dalam aspirasi negara yang dinyatakan dalam DSTIN 2021-2030. 

Hasil rujukan terhadap Garis Panduan Mekanisme Pengkomersialan Hasil Inovasi 

KKM 2017 [3] serta  Manual Operasi Pengkomersialan Harta Intelek dan Inovasi 

Dibiayai Kerajaan dalam dokumen Dasar Pengkomersialan Harta Intelek dan Reka 

Cipta Dibiayai Kerajaan 2021-2025 oleh MOSTI [2], garis panduan ini akan 

disesuaikan dengan fungsi dan peranan KKM dalam menyampaikan perkhidmatan 

kesihatan yang terbaik dan mampan. 

2.2 Tujuan utama garis panduan ini adalah untuk memberi penerangan kepada semua 

penjawat awam yang berkhidmat dengan KKM tentang perihal berkaitan rantaian 

inovasi, pengurusan harta intelek dan pengkomersialan harta intelek. Garis panduan 

ini diwujudkan bagi menyeragamkan tatacara dan proses yang terpakai buat semua 

peringkat perkhidmatan, bagi memastikan pelaksanaan proses yang berstruktur dan 

menepati prinsip-prinsip tatakelola yang telus. Pelaksanaan garis panduan ini juga 

diharap dapat menyokong usaha KKM ke arah memperkukuh budaya inovasi serta 

memaksimumkan nilai dan impak hasil inovasi kepada sistem kesihatan negara.   

3.0  KANDUNGAN UTAMA 

3.1. DEFINISI 

Dalam Garis Panduan ini, beberapa istilah yang diguna pakai ditakrifkan seperti 

berikut:  

 

“Jabatan” merujuk kepada Pusat Tanggung Jawab (PTJ) di bawah KKM yang 

menjalankan aktiviti-aktiviti penyelidikan & pembangunan (R&D), kreativiti & 

inovasi. 

 

“Institusi Berkaitan” merujuk kepada institusi yang terlibat secara langsung 

dalam proses pengkomersialan termasuk (tetapi tidak terhad kepada) Badan 

Pengurusan Harta Intelek Malaysia (MyIPO), Malaysia Research Accelerator for 

Technology and Innovation (MRANTI), Malaysia Health Technology Assessment 

Section (MaHTAS), Pihak Berkuasa Peranti Perubatan (MDA), Bahagian 

Regulatori Farmasi Negara (NPRA) dan Pusat Inovasi dan Pengkomersialan 

(ICC) di institusi pendidikan tinggi.  

 

“Pihak Ketiga” bermaksud mana-mana entiti bukan kerajaan sama ada syarikat, 

pertubuhan, mahupun badan berkaitan yang terlibat secara langsung dalam 

penghasilan harta intelek atau proses pengkomersialan melalui aktiviti R&D, 

kreativiti dan inovasi. 

 

“Dana” merujuk kepada sebarang bentuk dana yang diperuntukan oleh Kerajaan 

Malaysia bagi tujuan penyelidikan dan pembangunan (R&D), perolehan, pra-

pengkomersialan, dan pengkomersialan harta intelek. 

 

“Pereka Cipta” bermaksud mana-mana individu atau kumpulan kakitangan yang 

berkhidmat di KKM yang menjalankan penyelidikan dan menghasilkan inovasi 

atau harta intelek yang berkaitan dengan bidang tugas, pengetahuan, dan 

pengalaman yang diperolehi semasa menjalankan tanggungjawab rasmi di KKM. 

“Inovasi” adalah satu ciptaan baharu atau penyelesaian kepada sesuatu 

masalah, sama ada dalam bentuk produk atau perkhidmatan atau proses atau 

teknologi yang dihasilkan oleh pereka cipta. 

 

“Tahap Kesiapsiagaan Teknologi, Technology Readiness Level (TRL)” 

merujuk kepada satu sistem pengukuran berperingkat yang digunakan untuk 

menilai tahap kematangan sesuatu teknologi — daripada peringkat konsep asas 

sehinggalah ke tahap penggunaan sebenar dalam persekitaran operasi. 

 

“Harta Intelek” adalah merujuk kepada inovasi, karya, ciptaan, rekaan, varieti 

baru tumbuhan, maklumat sulit termasuk rahsia perdagangan yang layak untuk 

mendapat perlindungan undang-undang berkaitan harta intelek.  

 

“Unit Pengkomersialan dan Pemindahan Teknologi (COMET), 

(Commercialisation and Technology Transfer Unit) KKM” merujuk kepada 

entiti di bawah KKM yang bertindak sebagai pusat sehenti bagi aktiviti 

perlindungan, pelesenan, pemindahan, dan pengkomersialan harta intelek hasil 

penyelidikan atau inovasi yang dibangunkan oleh warga KKM. 

 

“Panel Penelitian Wajar” adalah satu pasukan penilai yang terdiri daripada 

pegawai berkemahiran pelbagai disiplin termasuk dalam bidang teknikal, 

pasaran, perundangan, kewangan, pematuhan piawaian dan pemindahan 

teknologi yang bertanggungjawab menilai potensi, kesediaan teknologi, dan 

kebolehlaksanaan pasaran sesuatu inovasi untuk proses pengkomersialan. 

 

“Pengkomersialan” merujuk kepada aktiviti penjanaan pendapatan atau 

penjimatan secara langsung atau tidak langsung melalui idea, penyelidikan, 

kreativiti dan inovasi yang dihasilkan dalam bentuk produk, perkhidmatan, 

teknologi, proses atau sistem organisasi yang dipasarkan melalui kaedah-

kaedah seperti penjualan, pelesenan, penyerahan hak, pengembangan (spin-

off), pengilangan, pembungkusan, usaha sama atau francais. 

“Pemindahan teknologi” ialah proses formal yang melibatkan pemindahan hak, 

pengetahuan, kemahiran, atau teknologi daripada satu Jabatan kepada pihak 

luar yang melibatkan pelesenan, penjualan atau penyerahan harta intelek, 

dan/atau penubuhan syarikat pemula (start-up). 

 

“Perkongsian dalaman/luaran” adalah satu bentuk pemindahan teknologi yang 

melibatkan pemindahan pengetahuan, kemahiran atau teknologi daripada satu 

Jabatan kepada pihak luar, atau antara jabatan dalam KKM, bagi tujuan 

pembangunan, penggunaan atau pengkomersialan inovasi. 

 

“Hak milik” bermaksud status sebagai pemegang hak (owner/right holder) harta 

intelek yang mempunyai kuasa undang-undang untuk menggunakan/ 

mengkomersialkan, mengecualikan pihak lain, dan melupuskan hak tersebut 

melalui lesen atau penyerahan/assignment. 

 

“Lesen” bermaksud hak untuk mengeksploitasi mana-mana hak harta intelek 

yang diberikan oleh pemilik, pemberi lesen, kepada orang lain, pemegang lesen, 

termasuk suatu lesen kecil. 

Rujukan: [2] 

 

3.2. PERANAN DAN TANGGUNGJAWAB 

3.2.1  JAWATANKUASA PEMANDU INOVASI 

Jawatankuasa Pemandu Inovasi (JPI) Kementerian Kesihatan Malaysia 

bertanggungjawab untuk menetapkan dasar dan hala tuju Kementerian 

berhubung dengan pelaksanaan program-program peningkatan inovasi dan 

kualiti di peringkat Ibu Pejabat Kementerian Kesihatan Malaysia (IPKKM), 

Jabatan Kesihatan Negeri (JKN), Hospital dan Pejabat Kesihatan Daerah (PKD). 

JPI dipengerusikan secara bersama oleh Ketua Setiausaha dan Ketua Pengarah 

Kesihatan, KKM. Peranan JPI adalah seperti berikut: 

a) Memastikan semua Jawatankuasa Kerja dibawah JPI melaksanakan 

fungsi dan peranannya selaras dengan pelan dan prinsip-prinsip hala tuju 

inovasi berdasarkan pekeliling Kemajuan Pentadbiran Awam Bilangan 1 

Tahun 2006 yang dikeluarkan oleh MAMPU. 

b) Jawatankuasa-jawatankuasa Kerja di bawah JPI termasuk 

Jawatankuasa Panel Penilaian Inovasi (JPPI), Jawatankuasa Kumpulan 

Inovatif dan Kreatif (JKIK), Jawatankuasa  Anugerah Inovasi KKM 

(JAIKKM), Jawatankuasa Quality Assurance dan Jawatankuasa 

Pengkomersialan. 

3.2.2  UNIT PENGKOMERSIALAN DAN PEMINDAHAN TEKNOLOGI 

(COMET), (COMMERCIALISATION AND TECHNOLOGY TRANSFER 

UNIT) KKM 

Unit Pengkomersialan dan Pemindahan Teknologi (COMET) di KKM adalah satu 

entiti khas yang berperanan sebagai pusat sehenti aktiviti pengurusan harta 

intelek dan pengkomersialan di KKM. Ia bertujuan untuk memaksimalkan nilai 

sosial dan ekonomi sesuatu inovasi di samping memberi sokongan kepada 

pereka cipta dan jabatan. COMET berperanan memudahcara proses 

pemindahan teknologi hasil aktiviti inovasi (termasuk penyelidikan) di KKM 

kepada pasaran. Ia menghubungkan jurang antara pereka cipta dengan industri 

dan memastikan penemuan dan hasil cipta yang berharga dapat dimanfaatkan 

untuk menghasilkan impak ekonomi, sosial dan teknologi. Peranan COMET 

adalah seperti berikut: 

a) Pengurusan dan Penguatkuasaan Harta Intelek (IP) 

COMET membimbing pereka cipta melalui proses mendapatkan paten, hak 

cipta, cap dagangan, dan bentuk perlindungan harta intelek yang lain. Ini 

bagi memastikan harta intelek institusi dilindungi dan boleh dilesenkan atau 

dipindahkan dengan berkesan. Selain itu, COMET membantu pereka cipta 

berurusan dengan institusi berkaitan untuk memudahcara proses 

perlindungan IP. Ini termasuk proses mendapatkan dana atau khidmat 

perundangan untuk perlindungan IP. COMET bertanggungjawab untuk 

memantau penilaian semula IP yang dimiliki KKM bagi memastikan 

keberkesanan kos penyelenggaraan IP tersebut. Selain itu, COMET juga 

menguruskan Pangkalan Data Pendaftaran Harta Intelek bagi semua 

peringkat dalam KKM. 

b) Promosi dan Pengkomersialan  

COMET secara aktif mengenalpasti dan mempromosikan proses teknologi 

institusi kepada pihak ketiga yang berminat untuk mengkomersialkan produk 

atau proses baharu hasil inovasi pereka cipta. Aktiviti ini merangkumi 

pembangunan bahan pemasaran, penyertaan dalam acara industri, serta 

penerokaan pangkalan data pengkomersialan sedia ada. Selain itu, COMET 

membimbing pereka cipta dalam proses pengkomersialan, termasuk 

permohonan dana yang bersesuaian, bekerjasama dengan pereka cipta dan 

jabatan semasa berurusan dengan pihak ketiga sepanjang proses 

pengkomersialan dan memantau hasil pengkomersialan selepas 

pengkomersialan dilaksanakan. 

c) Kolaborasi Industri  

COMET bersama agensi berkaitan membina jalinan kerjasama antara 

pereka cipta dan pihak industri atau pihak ketiga bagi tujuan kolaborasi 

dalam R&D. COMET juga membantu pereka cipta mengenal pasti dan 

mendapatkan pihak ketiga yang bersesuaian. Melalui kolaborasi ini juga, 

COMET boleh mengenalpasti peluang pemasaran dan menghubungkan 

pereka cipta dengan pemain industri yang relevan. 

d) Mengenalpasti dan Menilai Teknologi Berpotensi untuk 

Pengkomersialan/ Pemindahan Teknologi 

COMET terlibat secara aktif dalam penilaian terhadap ciptaan, penemuan, 

dan hasil penyelidikan untuk kebolehlaksanaan pengkomersialan dan 

potensi impaknya. Proses ini memerlukan kepakaran dalam analisis 

pasaran, penilaian IP, and penilaian teknologi bagi menilai tahap kesediaan 

inovasi untuk dikomersialkan. 

e) Mengurus Perundingan dan Perjanjian Pemindahan Teknologi 

COMET mengendalikan aspek perundingan dan kontrak pemindahan 

teknologi, merangka dan merundingkan perjanjian bagi tujuan pelesenan, 

penyerahan hak, spin-off, dan usaha sama. COMET akan memastikan 

perjanjian tersebut melindungi kepentingan KKM, jabatan terlibat serta 

pemegang lesen atau penerima melalui semakan Penasihat Undang-

Undang (PUU) KKM. Selain itu, COMET juga memantau agihan hasil 

terimaan dan bayaran royalti kepada pihak-pihak yang layak. 

f) Pematuhan Terhadap Peraturan-Peraturan yang Dikuatkuasakan 

COMET memastikan produk inovasi yang akan dikomersialkan mematuhi 

keperluan peraturan, perundangan dan pengawalseliaan sedia ada, 

termasuk, tetapi tidak terhad kepada peraturan penguatkuasaan peranti 



 

18 | Garis Panduan Harta Intelek dan Pengkomersialan KKM 2025 

perubatan (MDA), pengawalseliaan Bahagian Regulatori Farmasi Negara 

(NPRA) dan pengawalseliaan teknologi kesihatan oleh MaHTAS. COMET 

membantu pereka cipta berurusan dengan institusi berkaitan untuk 

memudahcara proses pematuhan terhadap keperluan peraturan, 

perundangan dan pengawalseliaan sedia ada. 

g) Memberi Nasihat Teknikal Tentang Latihan dan Sokongan kepada 

Pereka cipta 

COMET berperanan memberi nasihat teknikal kepada pereka cipta 

berkaitan latihan dalam aspek isu harta intelek, laluan pengkomersialan, dan 

proses pemindahan teknologi. COMET boleh mencadangkan bengkel, 

seminar, atau konsultasi individu untuk menyokong pembangunan dan 

pemindahan teknologi. 

3.2.3 KEWAJIBAN PEREKA CIPTA SECARA BERTERUSAN 

a) Pereka cipta hendaklah menyediakan semua maklumat yang diperlukan 

dalam semua fasa permohonan pendaftaran harta intelek dan/atau 

eksploitasi komersial harta intelek dari semasa ke semasa selama 

diperlukan, termasuk, tetapi tidak terhad kepada, aktiviti seperti penilaian 

terhadap harta intelek, membuat pindaan kepada spesifikasi dan tuntutan 

permohonan paten, serta peglibatan dalam sebarang prosiding berkaitan 

pelanggaran harta intelek dan pelesenan. 

b) Pereka cipta hendaklah mengisytiharkan harta dan kepentingan daripada 

peringkat awal dan di semua peringkat penglibatan serta mendapatkan 

kebenaran atau kelulusan secara bertulis daripada Ketua Jabatan tertakluk 

kepada perundangan semasa yang berkuat kuasa. 

c) Pereka cipta juga perlu menanam dan mengamalkan konsep penyelidikan 

yang lestari (sustainable R&D) dan eko-inovasi di sepanjang proses inovasi. 

d) Pereka cipta hendaklah mematuhi perlindungan data pesakit atau klinikal 

dari peringkat pembangunan projek sehingga ke peringkat pengkomersialan 

selaras dengan dasar privasi dan perundangan yang berkaitan. 

e) Pereka cipta hendaklah memaklumkan kepada Ketua Jabatan mengenai 

perkembangan proses pengkomersialan. 

f) Pereka cipta perlu memaklumkan kepada COMET mengenai status semasa 

pengkomersialan harta intelek secara berkala bagi tujuan pemantauan. 

3.2.3 PERANAN KETUA JABATAN 

Dalam proses pengkomersialan harta intelek, Ketua Jabatan berperanan untuk 

memastikan semua urusan berkaitan diberi perhatian dan tindakan sewajarnya 

seperti berikut: 

a) Memantau proses perlindungan harta intelek ke atas inovasi pereka cipta agar ia 

dilaksanakan mengikut tatacara dan peraturan yang berkuat kuasa; 

b) Bekerjasama dengan pereka cipta dan COMET dalam memilih pihak ketiga yang 

sesuai dan berkebolehan bagi tujuan kolaborasi pengkomersialan; 

c) Bekerjasama dengan COMET dalam proses perundingan dan pemuktamadan 

Perjanjian Pengkomersialan dengan pihak ketiga, termasuk memastikan 

pelaksanaan dan pematuhan terhadap Perjanjian Kerahsiaan (Non-disclosure 

Agreement) (NDA) sekiranya diperlukan; 

d) Bekerjasama dengan COMET untuk memastikan dokumen perjanjian antara 

jabatan dan pihak ketiga disediakan dengan memasukkan terma-terma 

pemindahan teknologi, kaedah pelaksanaan dan nilai yang dipersetujui bersama; 

e) Mengikut kesesuaian, mengenal pasti produk R&D dan inovasi yang berpotensi 

untuk diguna pakai dan diperoleh oleh jabatan serta melaporkannya kepada 

COMET. 

Rujukan: [2] 

3.3. PROSES UTAMA PENGKOMERSIALAN REKACIPTA DI KKM 

Aliran proses pengkomersialan hasil inovasi KKM adalah seperti di Rajah 1. 

 

Rajah 1. Proses utama pengkomersialan inovasi di KKM 

Sebarang inovasi di KKM yang ingin dikomersialkan hendaklah dikemukakan 

kepada COMET KKM di Institut Kesihatan Negara (NIH) untuk penelitian wajar 

(due diligence) bagi menentukan sama ada inovasi tersebut memenuhi syarat-

syarat atau kriteria pengkomersialan yang ditetapkan. 

3.4. PENELITIAN WAJAR (DUE DILIGENCE) 

3.4.1. Penelitian Wajar adalah satu proses penilaian komprehensif yang dilaksanakan 

untuk menentukan potensi, kesediaan teknologi, dan kebolehlaksanaan pasaran 

sesuatu inovasi sebelum dipersetujui untuk proses pengkomersialan. 

3.4.2. Proses ini diselaraskan oleh COMET dengan kerjasama Panel Penelitian Wajar 

yang terdiri daripada pegawai berkemahiran pelbagai disiplin termasuk teknikal, 

pasaran, perundangan, kewangan, pematuhan piawaian dan pemindahan 

teknologi. 

3.4.3. Pemohon dikehendaki mengemukakan dokumen dan maklumat yang lengkap  

seperti dinyatakan dalam Lampiran 1.  

3.4.4. Penilaian akan dilaksanakan mengikut kriteria dan instrumen penilaian yang 

telah ditetapkan. Hasil penilaian diperakukan kepada salah satu keputusan 

berikut: 

i. Diperakukan untuk pengkomersialan di pasaran melalui mekanisme yang 

sesuai; 

ii. Penangguhan bagi proses penambahbaikan produk atau pematuhan 

piawaian sebelum pengkomersialan; 

iii. Perkongsian dalaman atau luaran oleh pereka cipta dan agensi masing-

masing. 

3.4.5. Keputusan Penelitian Wajar akan dikemukakan kepada Jawatankuasa Pemandu 

Inovasi (JPI) untuk kelulusan. Keputusan Penilaian Wajar akan dimaklumkan 

kepada pemohon termasuk sebarang penambahbaikan yang diperlukan untuk 

pengkomersialan. 

3.4.6. Proses selanjutnya adalah perbincangan di antara pemohon/pereka cipta 

dengan COMET untuk mengambil tindakan susulan berdasarkan keputusan 

penilaian wajar. 

3.5. JENIS-JENIS HARTA INTELEK 

Jabatan dan pereka cipta perlu mengenal pasti jenis harta intelek yang paling 

sesuai dengan ciptaan mereka. Maklumat lanjut mengenai jenis-jenis harta 

intelek boleh dirujuk kepada Perbadanan Harta Intelek Malaysia (MyIPO), yang 

bertanggungjawab dalam pendaftaran dan memberikan nasihat mengenai isu-

isu berkaitan harta intelek atau Manual Operasi Dasar Pengkomersialan Harta 

Intelek dan Reka Cipta Dibiayai Kerajaan, 2021-2025 [3].  

3.5.1. Paten 

Akta Paten 1983 (Akta 291) [5]: Hak eksklusif yang diberikan terhadap 

suatu inovasi berserta 20 tahun tempoh perlindungan dari tarikh 

pemfailan tetapi perlu diperbaharui setiap tahun selepas kelulusan 

diberikan. 

3.5.2. Cap Dagangan (Trademark) 

Akta Cap Dagangan 2019 (Akta 815) [6]: Tanda yang boleh dinyatakan 

secara grafik untuk membezakan barang-barang atau perkhidmatan 

satu perusahaan daripada perusahaan-perusahaan yang lain bersama 

10 tahun tempoh perlindungan dari tarikh pendaftaran dan pendaftaran 

boleh diperbaharui setiap 10 tahun. 

3.5.3. Reka Bentuk Perindustrian 

Akta Reka Bentuk Perindustrian 1996 (Akta 552) [7]: Ciri bentuk, 

tatarajah, corak, hiasan atau kombinasi gabungannya yang digunakan 

pada sesuatu barang melalui proses atau cara perindustrian. Reka 

bentuk perindustrian berdaftar diberi perlindungan selama 5 tahun dari 

tarikh pemfailan. Perlindungan boleh dilanjutkan selama 4 tempoh di 

mana setiap tempoh perlindungan selama 5 tahun dan tempoh 

maksimum perlindungan ialah selama 25 tahun.  

3.5.4. Petunjuk Geografi  

Akta Petunjuk Geografi 2022 (Akta 836) [8]: Suatu petunjuk pada 

produk yang berasal daripada suatu negara atau wilayah, atau suatu 

rantau atau lokaliti dalam negara atau wilayah itu dengan dikaitkan 

dengan tempat asal geografinya. Tempoh perlindungan bagi Petunjuk 

geografi yang berdaftar adalah 10 tahun bermula dari tarikh pemfailan 

dan perlu diperbaharui setiap 10 tahun. 

3.5.5. Hak Cipta (Copyright) 

Akta Hak Cipta 1987 (Akta 332) [9]: Hak eksklusif yang diberikan 

kepada pencipta ke atas sesuatu karya (karya: penzahiran sesuatu 

idea). Karya tersebut mestilah asli dan dijadikan dalam bentuk bahan. 

Karya Sastera, Muzik, Seni tempoh perlindungannya sepanjang hayat 

pencipta dan sehingga 50 tahun selepas kematian pencipta manakala 

Karya Filem, Rakaman Bunyi, Terbitan selama 50 tahun. Karya Siaran 

pula 50 tahun dari siaran pertama. 

3.5.6. Reka Bentuk Susun Atur Litar Bersepadu  

Akta Reka Bentuk Susun Atur Litar Bersepadu 2000 (Akta 601) [10]: 

Susunan tiga dimensi litar bersepadu untuk tujuan persediaan bagi 

proses perkilangan dengan mempunyai 10 tahun tempoh perlindungan 

dari tarikh reka bentuk dieksploitasi secara perdagangan. 

3.5.7. Perbaharuan Utiliti (Utility Innovation) 

Akta Paten 1983 (Akta 291) [5]: Hak eksklusif yang diberikan terhadap 

suatu inovasi yang mudah, yang mana ia tidak perlu mematuhi syarat 

langkah merekacipta sebagaimana yang diperlukan untuk 

mendapatkan paten dan tempoh perlindungannya adalah 10 + 5 + 5 

tahun dari tarikh pemfailan tertakluk kepada penggunaan. 

3.5.8. Rahsia Perdagangan (Trade Secret) 

Undang-undang tidak bertulis (atau Common Law) yang berkaitan 

dengan maklumat sulit (confidential information) dan rahsia 

perdagangan (trade secret) yang berkuat kuasa di Malaysia. Rahsia 

Perdagangan adalah apa-apa maklumat: 

a) yang secara amnya tidak diketahui oleh orang ramai; 

b) yang memberikan manfaat keuntungan ekonomi kepada 

pemiliknya. 

c) yang mana usaha yang sewajarnya telah dilakukan untuk 

mengekalkan kerahsiaannya. 

Rahsia perdagangan berterusan selagi maklumat itu dikekalkan 

sebagai rahsia perdagangan. Tiada pendaftaran bagi Rahsia 

Perdagangan di Malaysia. Perlindungan adalah berdasarkan perjanjian 

kontrak seperti Non-Disclosure Agreement (NDA) dan juga berdasarkan 

Common law: tort of breach of confidence. Tempoh perlindungan 

selama-lamanya selagi rahsia tersebut tidak bocor. Sifat kerahsiaan 

banyak bergantung kepada inisiatif pemilik dalam menjaga kerahsiaan 

maklumat tersebut. 

Rujukan: [2] 

 

 

3.6. PEMILIKAN HARTA INTELEK  

3.6.1 Secara prinsipnya, semua harta intelek di KKM terlebih dahulu terletak hak 

kepada Kerajaan*. Pemilikan harta intelek oleh jabatan dan pegawai awam 

adalah seperti berikut: 

i. Semua harta intelek yang dihasilkan melalui kerja-kerja R&D,  kreativiti dan 

inovasi adalah dimiliki oleh jabatan yang membangunkan inovasi 

dan/atau melakukan penyelidikan atau aktiviti tersebut; 

ii. Dalam keadaan aktiviti R&D, kreativiti dan inovasi yang dihasilkan di luar 

lingkungan tugas hakiki pereka cipta tetapi menggunakan apa-apa 

peralatan, data, maklumat dan premis jabatan, semua harta intelek yang 

dihasilkan adalah dimiliki sepenuhnya oleh Jabatan; atau 

iii. Semua harta intelek yang dihasilkan melalui aktiviti R&D, kreativiti dan 

inovasi yang dihasilkan secara bersama antara Jabatan dan Pihak Ketiga 

boleh dimiliki secara bersama oleh Jabatan dan Pihak Ketiga tersebut, 

dengan syarat aktiviti tersebut dibiayai secara bersama dan dipersetujui 

perkongsian harta intelek melalui perjanjian; 

 

3.6.2 Pemilikan ke atas harta intelek adalah turut meliputi semua “Proof-of-Concept” 

prototaip, lukisan (drawing), manual dan apa-apa dokumen yang disediakan 

atau dihasilkan untuk membangunkannya sama ada dalam bentuk salinan keras 

(hardcopy) atau salinan lembut (softcopy). 

3.6.3 Jabatan tidak akan menegaskan apa-apa hak atau tuntutan pemilikan terhadap 

mana-mana harta intelek di Malaysia yang berkaitan dengan buku-buku ilmiah, 

*Nota: Pemilikan karya hak cipta hanya terpakai kepada karya Kerajaan, Pertubuhan Kerajaan dan 

  Badan Antarabangsa sahaja di bawah sekyen 11, Akta Hak Cipta 1987 (Akta 332). 

artikel, audio visual kuliah atau lain-lain karya ilmiah atau subjek yang dihasilkan 

oleh penyelidik kecuali jika kerja tersebut ditugaskan secara khusus oleh 

Jabatan berkenaan. 

3.6.4 Jabatan berhak menentukan mana-mana negara yang sesuai untuk 

mendapatkan perlindungan harta intelek serta bertanggungjawab untuk 

mengekalkan, dan menanggung kos penyelenggaraan dan kos-kos lain yang 

berkaitan dengan permohonan atau pengekalan perlindungan tersebut. Walau 

bagaimanapun, keputusan sama ada untuk memohon, atau untuk mengekalkan 

perlindungan sedemikian hendaklah dibuat mengikut budi bicara Jabatan yang 

berkaitan. 

3.6.5 Jabatan sebagai pemilik harta intelek perlu memastikan semua rekod termasuk 

nama pereka cipta direkodkan dengan sempurna. 

3.6.6 Apa-apa bentuk eksploitasi/ penyerahan hak harta intelek oleh Jabatan 

sekiranya berkaitan hendaklah dimeterai melalui perjanjian di antara Kerajaan 

dan pihak yang menerima hak milik harta intelek. 

Rujukan: [2] 

 

3.7. PENDAFTARAN DAN PENGURUSAN HARTA INTELEK 

3.7.1. Ketua Jabatan hendaklah mengambil tindakan yang sewajarnya bagi 

memastikan semua harta intelek dilindungi melalui undang-undang harta intelek 

dan/atau apa-apa perundangan di dalam dan di luar Malaysia yang sedang 

berkuat kuasa, mengikut keperluan. 

3.7.2. Ketua Jabatan hendaklah memastikan bahawa semua urusan pendaftaran dan 

pengurusan harta intelek dilaksanakan dan ditadbir oleh jabatan masing-masing 

mengikut peraturan yang berkaitan dengan perolehan dan pengurusan Aset Tak 

Ketara (ATK). Maklumat pemilikan harta intelek perlu dimaklumkan kepada 

COMET untuk dikemukakan kepada MOSTI bagi tujuan repositori maklumat di 

peringkat nasional. 

3.7.3. Semua kaedah pendaftaran dan penyelenggaraan harta intelek hendaklah 

dirujuk kepada Perbadanan Harta Intelek Malaysia (MyIPO). 

3.7.4. Carta alir permohonan pendaftaran adalah seperti di Lampiran A1 hingga 

Lampiran A5 

Rujukan: [2] 

3.8. PENGKOMERSIALAN HARTA INTELEK  

3.8.1. Pengkomersialan merujuk kepada aktiviti penjanaan pendapatan melalui idea, 

penyelidikan, inovasi, kreativiti dan ciptaan yang dihasilkan dalam bentuk 

produk, perkhidmatan, teknologi, proses dan/ atau sistem organisasi yang 

dipasarkan melalui pelbagai kaedah. Ia merupakan proses yang dinamik dan 

bergantung kepada pelbagai faktor seperti penawaran, permintaan, pasaran dan 

kemampuan pihak yang terlibat.  

3.8.2. Sebarang kaedah pengkomersialan harta intelek yang dilaksanakan hendaklah 

mengambil kira peruntukan undang-undang semasa setiap jenis harta intelek. 

Antara contoh kaedah pengkomersialan adalah seperti jualan atau outright sales 

harta intelek kepada individu atau pihak atau syarikat yang berminat, pelesenan 

dan pembayaran royalti. Sebelum aktiviti pengkomersialan berlaku, pihak-pihak 

yang terlibat perlu melakukan pra-rundingan terlebih dahulu. 

3.8.3. Rundingan 

a) Pereka cipta dan pihak ketiga yang akan mengkomersialkan hasil R&D 

dikehendaki untuk mendedahkan setiap maklumat mengenai 

produk/teknologi dan/atau hak harta intelek dan maklumat yang berkaitan 

untuk dibincangkan semasa rundingan. Perjanjian Kerahsiaan (NDA) mesti 

dilaksanakan sebelum sebarang maklumat sulit dikongsi. 

b) COMET akan menubuhkan pasukan rundingan dengan kriteria berikut: 

i. Mempunyai kepakaran teknikal dan pemahaman yang kukuh 

tentang teknologi yang dirundingkan; 

ii. Mempunyai pengetahuan yang mendalam mengenai undang-

undang, peraturan, dasar-dasar kerajaan dan syarat-syarat yang 

diguna pakai oleh pihak penerima dana;  

iii. Mempunyai kepakaran yang mencukupi mengenai 

pengkomersialan termasuk dari segi perundangan. 

3.8.4. Pilihan Kaedah Pengkomersialan 

Pasukan rundingan perlu mempertimbangkan kesemua pilihan dan meneliti 

kelebihan dan kekurangan bagi setiap pilihan sebelum memeterai sebarang 

perjanjian. Sebarang kaedah pengkomersialan harta intelek yang dilaksanakan 

hendaklah mematuhi peruntukan undang-undang semasa setiap jenis harta 

intelek, peraturan semasa penjawat awam dan menjaga kepentingan kerajaan. 

a) Pelesenan - boleh di dalam bentuk Pelesenan Eksklusif, Pelesenan Bukan 

Eksklusif dan Pelesenan Penuh (Sole Licence) dan Pelesenan Bersilang 

(Cross-Licence). Semua aturan pelesenan boleh dibuat mengikut lokasi 

geografi, masa, industri dan bidang-bidang permohonan. 

i. Pelesenan Eksklusif - Jabatan memindahkan segala hak 

eksploitasi harta intelek kepada pemegang lesen. Ini bermakna 

Jabatan melepaskan hak sendiri untuk mengeksploitasi harta intelek 

atau memberikan sebarang pelesenan tambahan kepada pihak lain. 

Jabatan harus mengekalkan hak untuk menggunakan, menjalankan 

penyelidikan dan pembangunan selanjutnya dan mengeksploitasi 

harta intelek untuk penggunaan bukan komersial. 

ii. Pelesenan Bukan Eksklusif - Jabatan boleh memberikan hak-hak 

eksploitasi harta intelek tersebut kepada satu atau lebih pihak, 

termasuk hak untuk mengeksploitasi harta intelek sendiri. Dalam 

Pelesenan Bukan Eksklusif, Jabatan boleh memberikan kepada 

pemegang lesen, hak untuk memberi pelesenan (sub-licensing 

rights). 

iii. Pelesenan Tunggal (Sole Licence) - Jabatan memberikan segala 

hak eksploitasi harta intelek kepada pemegang lesen tetapi masih 

mengekalkan hak untuk mengekploitasi harta intelek sendiri. 

iv. Pelesenan Bersilang (Cross-Licence) - Opsyen ini membenarkan 

dua atau lebih pemilik harta intelek untuk memberi kuasa secara 

kontrak antara satu sama lain untuk menggunakan harta intelek 

mereka untuk tujuan komersial dan bukan komersial. Dalam aturan 

pelesenan silang, pertimbangan untuk hak-hak yang diberikan oleh 

satu pihak adalah pemberian mutlak yang diberikan oleh pihak yang 

lain. Terma pelesenan boleh merangkumi pembayaran yuran 

pelesenan atau royalti jika hak yang diberikan oleh pihak-pihak 

tersebut tidak mempunyai nilai yang setara. 

b) Penyerahan Hak (Assignment) - Jabatan memindahkan pemilikan 

lengkap kepada pihak lain (pemegang serah hak). Penyerahan hak ini 

melibatkan penjualan hak harta intelek kepada pemegang serah hak. Walau 

bagaimanapun, penyerahan hak secara sebahagiannya adalah dibenarkan, 

tertakluk kepada syarat perlesenan yang dipersetujui. Sebagai contoh, 

penyerahan hak boleh dibataskan oleh lokasi geografi. 

c) Syarikat Spin-Off/Start-Up - Jabatan menubuhkan syarikat untuk tujuan 

mengkomersialkan harta intelek atau produk/teknologi, di mana pereka 

cipta dan Jabatan boleh memiliki ekuiti dalam syarikat itu bersama dengan 

mana- mana Pihak Ketiga, mengikut kadar yang akan dirundingkan. 

d) Syarikat Usahasama - Jabatan menetapkan satu entiti bersama-sama 

dengan Pihak Ketiga untuk tujuan Pengkomersialan harta intelek dan/atau 

produk/teknologi di mana Jabatan dan Pihak Ketiga adalah pemegang 

saham syarikat tersebut. 

3.8.5. Hasil rundingan akan dibawa ke Jawatankuasa Pemandu Inovasi (JPI) untuk 

proses kelulusan. 

3.8.6. Kaedah pengkomersialan menerusi penubuhan syarikat spin-off/start-up atau 

syarikat usahasama oleh Jabatan Kerajaan adalah tertakluk pada dasar atau 

peraturan semasa KKM. 

Rujukan: [2] 

 

3.9. PENGURUSAN HASIL / TERIMAAN PENGKOMERSIALAN HARTA 

INTELEK 

Ketua Jabatan perlu mengambil kira perkara-perkara berikut bagi memastikan 

hasil pengkomersialan harta intelek dapat diurus dengan baik, iaitu: - 

a) Bekerjasama dengan COMET untuk penyediaan dokumen perjanjian atau 

nota kerja antara Jabatan dan pereka cipta dengan memasukkan butiran-

butiran berikut: 

i. Senarai tanggungjawab semasa pemindahan teknologi meliputi 

terma dan syarat yang ditetapkan; 

ii. Kaedah perkongsian hasil terimaan pengkomersialan mengikut 

kadar dan tempoh yang dipersetujui secara bersama termasuk 

dengan mengambil kira faktor persaraan/ pemberhentian/ 

kematian pereka cipta; 

iii. Tempoh masa proses pemindahan teknologi; dan 

iv. Perkara-perkara lain yang berkaitan dalam proses 

pengkomersialan. 

b) Menyediakan dan mengurus kaedah terimaan bayaran mengikut terma dan 

persetujuan antara pemilik harta intelek (Jabatan) dan syarikat berkaitan; 

 

c) Mengenal pasti jumlah perbelanjaan yang telah berlaku dan menyediakan 

peruntukan semua perbelanjaan yang akan berlaku/ terlibat sepanjang 

proses pengkomersialan; 

d) Membuat pengiraan hasil terimaan bersih pengkomersialan harta intelek 

yang berkaitan termasuk mengambil kira hasil auditan/ semakan hasil 

penjualan; 

e) Mengagihkan hasil terimaan bersih mengikut kadar seperti panduan 

Jadual 1. Kadar agihan lain masih boleh dipertimbangkan mengikut 

kesesuaian dan persetujuan di antara Jabatan dan pereka cipta; 

 

f) Membuat pengiraan terhadap perkongsian daripada hasil terimaan bersih 

yang akan diagihkan kepada pereka cipta. Contoh kaedah pengiraan adalah 

seperti di Lampiran B; 

g) Mengambil kira semua perbelanjaan yang terlibat, sama ada menggunakan 

wang hasil pengkomersialan secara sebahagian atau sepenuhnya. 

Hasil terimaan adalah daripada hasil perlesenan dan hasil jualan bersih. Pereka cipta akan 

menerima agihan hasil jualan bersih secara terus, manakala hasil perlesenan dan agihan 

untuk kerajaan bagi hasil jualan akan dimasukkan ke akaun KKM untuk tujuan sokongan 

aktiviti pengkomersialan di KKM. 

Jadual 1: Jadual Agihan Terimaan Hasil 

BIL 

TERIMAAN BERSIH  

(SETELAH DITOLAK 

PERBELANJAAN) * 

KADAR AGIHAN 

PEREKA CIPTA/ 

PENYELIDIK 

JABATAN/ PEMILIK 

HARTA INTELEK 

1 RM250,000.00 yang pertama 100 % 0% 

2 

RM250,001.00 sehingga 

RM1,000,000.00 yang 

berikutnya 

 

80% 

 

20% 

3 

RM1,000,001.00 sehingga 

RM2,500,000.00 yang 

berikutnya 

 

60% 

 

40% 

4 

RM2,500,001.00 sehingga 

RM5,000,000.00 yang 

berikutnya 

50% 50% 

5 
RM5,000,001.00 dan 

seterusnya 
40% 60% 

 

Rujukan: [2] 

 

3.10. TATACARA PENGAGIHAN HASIL PENGKOMERSIALAN HARTA 

INTELEK KEPADA PEREKA CIPTA 

Prosedur pengagihan hasil pengkomersialan harta intelek kepada pereka cipta 

diterangkan seperti berikut: 

i. Bagi Jabatan yang mempunyai Akaun Amanah yang berkuat kuasa 

dan membenarkan prosedur pengagihan hasil ini dibuat, pengagihan 

hasil boleh dilaksanakan sebagaimana carta alir dan proses kerja di 

Lampiran C1 dan Lampiran C2. 

ii. Sekiranya Jabatan tidak mempunyai Akaun Amanah, pengagihan 

hasil hendaklah dibuat berdasarkan prosedur Tabung Kumpulan 

Wang Amanah (KWA) Majlis Sains dan Penyelidikan Kebangsaan 

(MSPK) yang ditadbir oleh Kementerian Sains, Teknologi dan Inovasi 

(MOSTI) sebagaimana carta alir dan proses kerja di Lampiran D1 

dan Lampiran D2. 

Rujukan: [2] 

 

 

 



 

 Garis Panduan Harta Intelek dan Pengkomersialan KKM 2025 | 31 

3.11. INSENTIF KEPADA PEREKA CIPTA UNTUK CIPTAAN INOVASI DAN 

HARTA INTELEK 

3.11.1. Sebagai pengiktirafan terhadap penjanaan idea kreatif, inovasi dan penyelidikan, 

Jabatan boleh menyediakan skim insentif untuk pereka cipta. Insentif tersebut 

boleh berupa ganjaran wang tunai seperti pembiayaan kos pendaftaran harta 

intelek ataupun ganjaran seumpamanya (in-kind) seperti peluang menghadiri 

latihan berkaitan pengkomersialan.  

3.11.2. Mengikut kesesuaian, insentif juga boleh diberi dalam bentuk bukan kewangan 

seperti anugerah, surat pengiktirafan atau surat penghargaan kepada pereka 

cipta, Ketua Jabatan atau Jabatan. 

Rujukan: [2] 

 

3.12. PENAMBAHBAIKAN PRODUK DAN PERKONGSIAN DALAMAN/ 

LUARAN 

3.12.1. Penambahbaikan produk atau perkongsian dalaman/luaran akan dilaksanakan 

oleh pereka cipta berdasarkan saranan Panel Penelitian Wajar. 

3.12.2. Proses penambahbaikan boleh dilaksanakan secara sendiri oleh pereka cipta 

atau melalui kerjasama strategik dengan pihak ketiga, bergantung kepada 

keperluan teknikal, kapasiti pelaksanaan, serta kesesuaian dan hasrat pereka 

cipta. 

3.12.3. COMET bertanggungjawab mengemukakan analisis dan perincian 

penambahbaikan yang disyorkan berdasarkan laporan due diligence. COMET 

juga akan bertindak sebagai pemudah cara yang menguruskan tindakan lanjut 

dengan pereka cipta serta pihak berkepentingan lain bagi memastikan 

kelancaran pelaksanaan penambahbaikan. 

3.12.4. COMET juga memantau perkembangan proses penambahbaikan produk yang 

dilaksanakan oleh pereka cipta. 

3.12.5. Proses perkongsian dalaman/luaran boleh dilaksanakan sendiri oleh pereka 

cipta bersama pihak yang menerima hasil perkongsian.  

3.13. HAK MORAL DAN NILAI ETIKA 

3.13.1. Kementerian Kesihatan Malaysia mengiktiraf hak moral pengarang atau pereka 

cipta harta intelek. KKM akan mengambil langkah-langkah yang munasabah 

untuk memastikan bahawa pengarang atau pereka cipta diakui sebagai 

pengarang atau pereka cipta harta intelek. KKM juga akan mengambil langkah-

langkah yang munasabah untuk memastikan bahawa sebarang perubahan 

atau pengubahsuaian terhadap sesuatu karya tidak merosakkan reputasi atau 

kehormatan pengarang atau pereka cipta. Semua kakitangan Jabatan 

hendaklah memastikan bahawa dalam penciptaan, pembangunan dan 

penjanaan mana-mana harta intelek, semua penjagaan munasabah diambil 

untuk memastikan bahawa tiada pelanggaran terhadap sebarang etika atau 

hak moral pengarang atau pereka cipta harta intelek berkenaan. 

3.13.2. Inovasi dan pengkomersialan harta intelek perlu diseimbangkan dengan 

melihat kepada nilai-nilai kemanusiaan dan kehidupan sebagai panduan 

kepada sesuatu perkembangan sains, teknologi dan inovasi agar tidak 

membawa kemudaratan kepada agama, harta, nyawa, keturunan dan akal. 

 

3.14. KETERANGAN PENAFIAN DAN TADBIR URUS DOKUMEN 

3.14.1 Semua maklumat yang terkandung dalam dokumen ini disediakan tanpa 

sebarang jaminan terhadap tahap kesempurnaan, ketepatan, ketepatan masa, 

atau keputusan yang diperoleh daripada penggunaan maklumat tersebut. 

Tiada sebarang jaminan diberikan, sama ada secara nyata atau tersirat, 

termasuk, tetapi tidak terhad kepada jaminan berkaitan prestasi, 

kebolehdagangan, atau kesesuaian bagi tujuan tertentu. KKM tidak akan 

bertanggungjawab ke atas sebarang keputusan yang dibuat atau tindakan yang 

diambil berasaskan maklumat dalam dokumen ini. KKM juga tidak akan 

bertanggungjawab terhadap sebarang kerugian, kerosakan berbangkit, khas 

atau seumpamanya, walaupun telah dimaklumkan mengenai kemungkinan 

berlakunya kerosakan tersebut. 

3.14.2 Kandungan utama dokumen ini iaitu Garis Panduan Harta Intelek dan 

Pengkomersialan KKM adalah bersifat dokumen hidup yang perlu dikemaskini 

dari semasa ke semasa selari dengan perkembangan inovasi dan 

pengkomersialan serantau dan global. Justeru, tadbir urus dokumen ini akan 

diselaraskan mengikut kesesuaian dan peraturan yang berkuat kuasa untuk 

memudahcara proses kemaskini dokumen ini.   

4.0  KESIMPULAN 

Garis Panduan Harta Intelek dan Pengkomersialan Kementerian Kesihatan Malaysia 

dihasilkan sebagai satu usaha untuk menambahbaik ekosistem inovasi dan pengkomersialan 

di KKM. Melalui garis panduan ini, aktiviti pengkomersialan bukan sahaja boleh memberi 

impak kewangan dan ekonomi, malah akan memberi impak sosial dan budaya kepada sistem 

kesihatan, dan akhirnya kepada masyarakat yang menerima faedah daripada penghasilan 

harta intelek dan inovasi di KKM. 

6.0  LAMPIRAN 

LAMPIRAN 1 

BORANG PERMOHONAN PENGKOMERSIALAN INOVASI KEMENTERIAN 
KESIHATAN MALAYSIA 

 

Arahan: Sila isi semua bahagian dengan terperinci, tepat dan terkini bagi setiap seksyen. 

Lampirkan dokumen sokongan di mana perlu. 

 
     Perkara Maklumat 

Tajuk projek inovasi  

Nama pereka cipta, alamat, 

nombor telefon & emel 

 

 

Nama pereka cipta lain, 

alamat, nombor telefon & 

emel  

 

 

Nama Ketua Jabatan, 

alamat, nombor telefon & 

emel 

 

Keterangan projek inovasi Ringkasan: 

Sebelum inovasi: 

Selepas inovasi: 

Sumber Kewangan/Dana  

Anggaran Kos  

Masalah yang diatasi oleh 

projek inovasi 

 

Tujuan Hasil Inovasi  

Sasaran Pengguna  

     Perkara Maklumat 

Keperluan inovasi yang 

telah dipenuhi 

Pendaftaran IP / Jenis / No. Pendaftaran 

Rakan Pengkomersialan / Kerjasama Pihak Ketiga 

Kelulusan MDA/NPRA (jika berkaitan) 

Technology Readiness 

Level (TRL) 

 

Gambar projek  

Pertandingan Inovasi yang 

telah disertai 

 

Anugerah Inovasi yang 

telah diterima 

 

 

Dikemukakan oleh: (-pereka cipta-)  Disokong oleh: (-Ketua Jabatan-) 

Nama:                                                                   Nama: 

Kad Pengenalan:        Kad Pengenalan: 

Tarikh:                                                                  Tarikh: 

Cop Jabatan:     Cop Jabatan:  

LAMPIRAN A1 

 

CARTA RINGKAS 

PROSEDUR PERMOHONAN DAN GERAN BAGI PATEN /   

PEMBAHARUAN UTILITI (AKTA PATEN 1983) 

 
 
Sumber: www.myipo.gov.my 

LAMPIRAN A2 

 

CARTA ALIRAN 

PROSEDUR PERMOHONAN CAP DAGANGAN 

(AKTA CAP DAGANGAN 2019) 

 

Sumber: www.myipo.gov.my 

LAMPIRAN A3 

 

CARTA ALIRAN 

PROSEDUR PERMOHONAN REKA BENTUK PERINDUSTRIAN 

(AKTA REKA BENTUK PERINDUSTRIAN 1996) 

 
 

 
Sumber: www.myipo.gov.my 

LAMPIRAN A4 

 

CARTA ALIRAN 

PROSEDUR PERMOHONAN PETUNJUK GEOGRAFI 

(AKTA PETUNJUK GEOGRAFI 2022) 

 
Sumber: www.myipo.gov.my 

LAMPIRAN A5 

CARTA ALIRAN 

PEMBERITAHUAN SUKARELA HAK CIPTA 

 

 

Sumber: www.myipo.gov.my 

LAMPIRAN B 

 

CONTOH KAEDAH PENGIRAAN AGIHAN BAYARAN ROYALTI KEPADA 

PEREKA CIPTA DARIPADA HASIL TERIMAAN BERSIH 

 

SITUASI: 

 

Satu Perjanjian Pengkomersialan telah ditandatangani oleh Jabatan ‘ABC’ (sebagai pemilik 

harta intelek) dengan Syarikat ‘XYZ’ ke atas inovasi ‘JKL’ ke pasaran Malaysia. Antara butiran 

Perjanjian Pengkomersialan yang telah dipersetujui adalah seperti berikut: 

 

a. Jabatan ‘ABC’ bersetuju memberikan pelesenan eksklusif kepada Syarikat ‘XYZ’ untuk 

mengkomersialkan inovasi ‘JKL’ selama lima (5) tahun; dan 

 

b. Sama ada: 

i. Nilai pelesenan inovasi ‘JKL’ adalah RM500,000.00 yang juga dianggap sebagai 

hasil terimaan pengkomersialan ini. Ia akan dibayar oleh Syarikat ‘XYZ’ kepada 

Jabatan ‘ABC’ pada sepanjang tempoh Perjanjian Pengkomersialan berkuat 

kuasa; ATAU 

ii. Nilai pelesenan inovasi ‘JKL’ adalah pada kadar 5% hasil Jualan kasar setahun 

untuk tempoh 5 tahun. 

 

Sebelum itu, inovasi ‘JKL’ telah dibangunkan oleh empat (4) orang pereka cipta yang 

berkhidmat di Jabatan ‘ABC’. Sebelum Perjanjian Pengkomersialan dikuatkuasakan, Ketua 

Jabatan ‘ABC’ telah menandatangani satu perjanjian bertulis secara dalaman (Perjanjian 

Dalaman/ Nota Kerja) dengan semua empat (4) orang pereka cipta. 

 

Melalui Perjanjian Dalaman/ Nota Kerja tersebut, hasil terimaan bersih telah dipersetujui 

secara bersama untuk diagihkan kepada semua empat (4) pereka cipta terlibat mengikut 

nisbah pemberat seperti berikut: - 

PENAMA TERLIBAT NISBAH PEMBERAT 

Pereka cipta A 40% 

Pereka cipta B 30% 

Pereka cipta C 20% 

Pereka cipta D 10% 

JUMLAH 100% 

 

Jabatan ABC perlu mencatat semua perbelanjaan yang terlibat sepanjang proses 

pengkomersialan dan pemindahan teknologi. Perbelanjaan ini ditanggung oleh hasil 

pengkomersialan yang diterima. (Rujuk takrifan “perbelanjaan”). 

 

Kaedah terimaan hasil pengkomersialan harta intelek boleh berlaku dalam senario sama ada 

pembayaran hasil terimaan secara tahunan, secara sekali bayar (one-off / lump sum) atau 

berdasarkan peratus jualan tahunan. 

 

SENARIO 1 – Hasil Terimaan Pengkomersialan Harta Intelek Secara Tahunan 

 

Jika pembayaran ditetapkan secara tahunan, maka terimaan ini perlu dilaksanakan pada satu 

tarikh atau tempoh yang dipersetujui oleh kedua-dua belah pihak. Tarikh atau tempoh ini 

hendaklah dinyatakan dengan jelas dalam Perjanjian Pengkomersialan tersebut. 

 

Berdasarkan fakta dalam situasi diberi, hasil terimaan oleh Kerajaan ditetapkan pada nilai 

RM100,000.00 setahun. 

 

Hasil terimaan pengkomersialan berdasarkan terimaan 

tahunan secara tetap bagi tahun 1 = RM 100,000.00, (x) 
RM 100,000.00 

Jumlah perbelanjaan yang dikenal pasti terlibat, (y) RM 50,000.00 

Hasil terimaan bersih yang sedia diagihkan, (x) – (y) RM 50,000.00 

Seterusnya, hasil terimaan bersih ini diagihkan mengikut kadar seperti Jadual berikut: 

Hasil Terimaan Bersih, (x) – (y) Agihan 

Formula agihan Amaun terlibat Pereka cipta 
Entiti Penerima Dana/ 

Biayaan 

RM250,000.00 

yang pertama 
RM50,000.00 

RM50,000.00  

(100%) 

RM0  

(0%) 

JUMLAH RM50,000.00 RM50,000.00 RM0 

 

Berdasarkan perjanjian bertulis Ketua Jabatan ‘ABC’ dan semua empat (4) orang pereka cipta 

terlibat, hasil terimaan bersih sebanyak RM50,000.00 ini diagihkan mengikut nisbah pemberat 

masing-masing seperti berikut: 

PENAMA TERLIBAT NISBAH PEMBERAT 
BAYARAN AGIHAN 

DITERIMA 

Pereka cipta A 40% RM20,000.00 

Pereka cipta B 30% RM15,000.00 

Pereka cipta C 20% RM10,000.00 

Pereka cipta D 10% RM5,000.00 

JUMLAH 100% RM50,000.00 

 

 

SENARIO 2 – Hasil Terimaan Pengkomersialan Harta intelek Secara Sekali Bayar 

(One-Off / “Lump Sum”) 

 

Jika pembayaran ditetapkan secara sekali sahaja (one-off/ lump sum), maka terimaan ini perlu 

dilaksanakan pada satu tarikh atau tempoh yang dipersetujui oleh kedua-dua belah pihak. 

Tarikh atau tempoh ini hendaklah dinyatakan dengan jelas dalam Perjanjian Pengkomersialan 

tersebut. 

 

Berdasarkan fakta dalam situasi ini, hasil terimaan yang akan diterima oleh Jabatan ‘ABC’ 

kekal pada nilai RM500,000.00 melalui satu (1) transaksi terimaan. 

Hasil terimaan pengkomersialan secara sekali sahaja/ 

one-off /lump sum = RM 500,000.00, (x) 
RM 500,000.00 

Anggaran perbelanjaan yang dikenal pasti terlibat untuk 

tempoh lima (5) tahun, (y) 
RM 120,000.00 

Hasil terimaan bersih yang sedia diagihkan, (x) – (y) RM 380,000.00 

 

Seterusnya, hasil terimaan bersih diagihkan mengikut kadar seperti Jadual berikut: 

Hasil Terimaan Bersih, (x) – (y) Agihan 

Formula agihan Amaun terlibat Pereka cipta  
Entiti Penerima 

Dana / Biayaan 

RM250,000.00 yang 

pertama 
RM250,000.00 

RM250,000.00 

(100%) 

RM0  

(0%) 

RM250,000.01 

sehingga 

RM1,000,000.00 yang 

berikutnya 

RM130,000.00 RM104,000.00 (80%) RM26,000.00 (20%) 

JUMLAH RM380,000.00 RM354,000.00 RM26,000.00 

 

Berdasarkan perjanjian bertulis Ketua Jabatan ‘ABC’ dan semua empat (4) orang pereka cipta 

terlibat, hasil terimaan bersih sebanyak RM354,000.00 ini diagihkan mengikut nisbah 

pemberat masing-masing pada satu tarikh yang ditentukan secara bertulis antara Ketua 

Jabatan dan semua pereka cipta yang terlibat melalui Perjanjian Dalaman. Oleh itu, jumlah 

bayaran yang diterima oleh setiap pereka cipta adalah seperti berikut: 

PENAMA TERLIBAT NISBAH PEMBERAT 
BAYARAN AGIHAN 

DITERIMA 

Pereka cipta A 40% RM141,600.00 

Pereka cipta B 30% RM106,200.00 

Pereka cipta C 20% RM70,800.00 

Pereka cipta D 10% RM35,400.00 

JUMLAH 100% RM354,000.00 

 

Bagi maksud agihan bayaran kepada pereka cipta dalam Senario 2 ini, ia boleh dibuat pada 

jangka masa tugasan pemindahan teknologi dijalankan antara pereka cipta dan syarikat 

(dalam situasi ini, melibatkan tempoh lima (5) tahun) ATAU secara lump-sum mengikut 

kesesuaian situasi ekosistem pengkomersialan tersebut. 

 

 

SENARIO 3 – Hasil Terimaan Pengkomersialan Harta intelek Berdasarkan Peratus 

Jualan Tahunan (Jualan Kasar) 

 

Dalam senario ini terimaan hasil pengkomersialan ini akan diterima setiap tahun bagi tempoh 

5 tahun berdasarkan kadar 5% daripada hasil jualan kasar Syarikat XYZ. 

 

Tahun 1 

Jualan Kasar RM2,000,000.00 

 

Hasil terimaan pengkomersialan berdasarkan peratus(%) 

jualan kasar tahunan bagi Tahun 1 = RM 100,000.00, (x) 
RM 100,000.00 

Jumlah perbelanjaan yang dikenal pasti terlibat, (y) RM 50,000.00 

Hasil terimaan bersih yang sedia diagihkan, (x) – (y) RM 50,000.00 

 

 

Seterusnya, hasil terimaan bersih diagihkan mengikut kadar seperti Jadual berikut: 

Hasil Terimaan bersih, (x) – (y) Agihan 

Formula agihan Amaun terlibat Pereka cipta  
Entiti Penerima 

Dana / Biayaan 

RM250,000.00 

yang pertama 
RM50,000.00 

RM50,000.00 

(100%) 
RM0 (0%) 

JUMLAH RM50,000.00 RM50,000.00 RM0 

 

Oleh itu, elemen perjanjian bertulis Ketua Jabatan ‘ABC’ dan semua empat (4) orang pereka 

cipta terlibat telah menetapkan kadar agihan royalti sebanyak RM50,000.00 ini diagihkan 

mengikut nisbah pemberat masing-masing. Oleh itu, jumlah bayaran yang diterima oleh setiap 

pereka cipta adalah seperti berikut : 

PENAMA TERLIBAT NISBAH PEMBERAT 
BAYARAN AGIHAN 

DITERIMA 

Pereka cipta A 40% RM20,000.00 

Pereka cipta B 30% RM15,000.00 

Pereka cipta C 20% RM10,000.00 

Pereka cipta D 10% RM5,000.00 

JUMLAH 100% RM50,000.00 

LAMPIRAN C1 

 

CARTA ALIR - PENGAGIHAN HASIL PENGKOMERSIALAN HARTA INTELEK 

KEPADA PEREKA CIPTA  

(MENGGUNAKAN AKAUN AMANAH MILIK JABATAN) 

LAMPIRAN C2 

 

PROSES KERJA - PENGAGIHAN HASIL PENGKOMERSIALAN HARTA 

INTELEK KEPADA PEREKA CIPTA 

(MENGGUNAKAN AKAUN AMANAH MILIK JABATAN) 

BIL. PROSES KERJA 
PEGAWAI 

BERTANGGUNGJAWAB/ 
DIRUJUK 

DOKUMEN/ 
BAHAN 

RUJUKAN 

1. Mengemukakan 
dokumen-dokumen 
berikut secara bertulis 
kepada Ketua Jabatan 
dengan lengkap, iaitu: 
a) Penyata jualan 

tahunan rasmi 
(yang menunjukkan 
amaun bayaran 
terlibat), dan 

b) Cek atau draf bank 
amaun bayaran 
terlibat atas nama 
Ketua Jabatan. 

Individu/ Syarikat (sebagai 
‘pembayar’) 

 

Ketua Jabatan 

Penyata hasil 
jualan tahunan 

 
Cek atau draf bank 

yang jelas dan 
lengkap 

2. Mengesahkan 
penerimaan dokumen- 
dokumen berikut yang 
diterima daripada 
pembayar dengan 
lengkap dan betul, 
iaitu: 
a) Penyata jualan 

tahunan rasmi 
(yang menunjukkan 
amaun bayaran 
terlibat), dan 

b) Cek atau draf bank 
amaun bayaran 
terlibat atas nama 
Ketua Jabatan 

Ketua Jabatan 
 

Pegawai Bertanggungjawab 
(Desk Officer) (yang 

bertanggungjawab ke atas 
tadbir urus Perjanjian 

Pengkomersialan) 

Perjanjian 
Pengkomersialan 

yang berkuat kuasa 
 

Penyata hasil jualan 
tahunan 

 
Cek atau draf 

bank yang jelas 
dan lengkap 

3. Memanjangkan cek atau 
draf bank yang 
disahkan lengkap dan 
betul secara bertulis 
kepada Bahagian/ 
Seksyen Kewangan 
Jabatan untuk proses 
perakaunan terimaan ke 
dalam Akaun Amanah 
terlibat. 

Pegawai Bertanggungjawab 
(Desk Officer) (yang 

bertanggungjawab ke atas 
tadbir urus Perjanjian 

Pengkomersialan) 
 

Pegawai di Bahagian/ 
Seksyen Kewangan 

BIL. PROSES KERJA 
PEGAWAI 

BERTANGGUNGJAWAB/ 
DIRUJUK 

DOKUMEN/ 
BAHAN 

RUJUKAN 

4. Melaksanakan proses 
perakaunan terimaan cek 
atau draf bank, iaitu: 
a) Terimaan dikreditkan 

ke dalam akaun 
Perbendaharaan 
Malaysia (Akaun 
Amanah terlibat); 

b) Mengeluarkan resit 
terimaan kepada 
pembayar sebagai 
bukti terimaan; dan 

c) Memaklumkan 
proses terimaan 
yang berjaya atau 
sebaliknya kepada 
Pegawai 
Bertanggungjawab 
dan pembayar 
(dengan resit 
terimaan). 

Pegawai di Bahagian/ 
Seksyen Kewangan 

 
Pegawai Bertanggungjawab 

(Desk Officer) (yang 
bertanggungjawab ke atas 

tadbir urus Perjanjian 
Pengkomersialan) 

 
Individu/ Syarikat 

(sebagai ‘pembayar’) 

 

Ketua Jabatan 
 

Pegawai Bertanggungjawab 
(Desk Officer) (yang 

bertanggungjawab ke atas 
tadbir urus Perjanjian 

Pengkomersialan) 

Arahan 
Amanah yang 

sedang berkuat 
kuasa ke atas 

Akaun Amanah 
terlibat 

 
Resit terimaan 

rasmi oleh 
Perbendaharaan 

Malaysia 
 

Perjanjian 
Pengkomersialan 

yang berkuat kuasa 
 

Penyata hasil jualan 
tahunan 

 
Cek atau draf bank 

yang jelas dan 
lengkap 

5. Membawa permohonan 
pembayaran kepada 
Mesyuarat Jawatankuasa 
Akaun Amanah di 
Jabatan untuk kelulusan 
oleh ahli-ahli mesyuarat, 
dengan menyertakan 
dokumen seperti berikut: 
a) Perjanjian 

Pengkomersialan 
b) Dokumen perakuan 

pembayaran/ 
Perjanjian Penyelidik 

c) Butiran amaun 
bayaran terlibat 
(dengan pengesahan 
terimaan oleh 
Bahagian Kewangan 
Agensi), 

d) Senarai maklumat 
penerima bayaran, 
dan 

e) Lain-lain dokumen 
yang menyokong 
permohonan. 

BIL. PROSES KERJA 
PEGAWAI 

BERTANGGUNGJAWAB/ 
DIRUJUK 

DOKUMEN/ 
BAHAN 

RUJUKAN 

6. Menimbang dan 

memperakukan 

pembayaran kepada semua 
pereka cipta dan Penyelidik 
terlibat. 

Ahli-ahli Mesyuarat Akaun 
Amanah Agensi 

 
Urus setia Mesyuarat Akaun 

Amanah Agensi 

Urus setia Mesyuarat Akaun 
 

Amanah Agensi 
Pegawai Bertanggungjawab 

(Desk Officer) (yang 
bertanggungjawab ke atas 

tadbir urus Perjanjian 
Pengkomersialan) 

Arahan 
Amanah yang 

sedang berkuat 
kuasa ke atas 

Akaun Amanah 
terlibat 

 
Minit Mesyuarat 
Akaun Amanah 
yang berkaitan 

 
Dokumen 
perakuan 

pembayaran 

7. Memanjangkan keputusan 

Mesyuarat ke atas permohonan 

pembayaran tersebut secara 
bertulis kepada Pegawai 
Bertanggungjawab (Desk 
Officer) 

8. Mengemukakan dokumen 

perakuan pembayaran secara 

bertulis kepada Bahagian/ 

Seksyen Kewangan Agensi 

iaitu: 

a) Perjanjian 

Pengkomersialan 

(untuk pembayaran kali 

pertama sahaja), 

b) Penyata jualan tahunan 

rasmi (yang menunjukkan 

amaun bayaran terlibat), 

c) Dokumen perakuan 

pembayaran 

d) Cabutan Minit Mesyuarat 

Akaun Amanah yang telah 

diluluskan, 

e) Salinan Kad Pengenalan 

milik semua penerima 

bayaran (telah diakui sah), 

f) Salinan Penyata Bank milik 

semua penerima bayaran 

(telah diakui sah), dan 

g) Lain-lain dokumen yang 

menyokong proses 

pembayaran. 

 

 

 

 

Pegawai Bertanggungjawab 
(Desk Officer) (yang 

bertanggungjawab ke atas 
tadbir urus Perjanjian 

Pengkomersialan) 
 

Pegawai di Bahagian/ 
Seksyen Kewangan 

BIL. PROSES KERJA 
PEGAWAI 

BERTANGGUNGJAWAB/ 
DIRUJUK 

DOKUMEN/ 
BAHAN RUJUKAN 

9. Mengagihkan bayaran 
kepada semua penerima 
bayaran (Pereka cipta dan 
Penyelidik) terlibat melalui 
proses perakaunan Kerajaan. 

Pegawai di Bahagian/ 
Seksyen Kewangan 

 
Pegawai di Bahagian/ 
Seksyen Kewangan 

 

Pegawai Bertanggungjawab 
(Desk Officer) (yang 

bertanggungjawab ke atas 
tadbir urus Perjanjian 
Pengkomersialan) 

 

Individu/ Syarikat 
(sebagai ‘pembayar’) 

 

MOSTI 

 

10. Memaklumkan pembayaran 
yang berjaya dilaksanakan 
secara bertulis kepada 
Pegawai Bertanggungjawab 
(Desk Officer), pembayar dan 
MOSTI bagi tujuan rekod. 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 



 

54 | Garis Panduan Harta Intelek dan Pengkomersialan KKM 2025 

LAMPIRAN D1 

 

CARTA ALIR - PENGAGIHAN HASIL PENGKOMERSIALAN HARTA INTELEK 

KEPADA PEREKA CIPTA  

(MENGGUNAKAN AKAUN AMANAH MSPK OLEH MOSTI) 

LAMPIRAN D2 

 

PROSES KERJA - PENGAGIHAN HASIL PENGKOMERSIALAN HARTA 

INTELEK KEPADA PEREKA CIPTA 

(MENGGUNAKAN AKAUN AMANAH MSPK OLEH MOSTI) 

BIL. PROSES KERJA 
PEGAWAI 

BERTANGGUNGJAWAB/ 
DIRUJUK 

DOKUMEN/ 
BAHAN 

RUJUKAN 

1. Mengemukakan dokumen-
dokumen berikut secara 
bertulis kepada Ketua Jabatan 
dengan lengkap, iaitu: 

c) Penyata jualan 
tahunan rasmi (yang 
menunjukkan amaun 
bayaran terlibat), dan 

d) Cek atau draf bank 
amaun bayaran terlibat 
atas nama Ketua 
Setiausaha, MOSTI. 

Individu/ Syarikat (sebagai 
‘pembayar’) 

 

Ketua Jabatan 

Penyata hasil 
jualan tahunan 

 
Cek atau draf bank 
atas nama Ketua 

Setiausaha, MOSTI 

2. Mengesahkan penerimaan 
dokumen- dokumen berikut 
yang diterima daripada 
pembayar dengan lengkap 
dan betul, iaitu: 

c) Penyata jualan 
tahunan rasmi (yang 
menunjukkan amaun 
bayaran terlibat), dan 

d) Cek atau draf bank 
amaun bayaran terlibat 
atas nama Ketua 
Setiausaha, MOSTI. 

Ketua Jabatan 
 

Pegawai 
Bertanggungjawab (Desk 

Officer) (yang 
bertanggungjawab ke atas 

tadbir urus Perjanjian 
Pengkomersialan) 

Perjanjian 
Pengkomersialan 

yang berkuat kuasa 
 

Penyata hasil 
jualan tahunan 
Cek atau draf 

bank atas nama 
Ketua 

Setiausaha, 
MOSTI 

3. Mengemukakan dokumen-
dokumen perakuan 
pembayaran melalui Akaun 
Amanah MSPK secara bertulis 
kepada Ketua Setiausaha, 
MOSTI dengan lengkap dan 
betul, iaitu: 

a) Perjanjian 
Pengkomersialan 
(untuk pembayaran 
kali pertama sahaja), 

b) Penyata jualan 
tahunan rasmi (yang 
menunjukkan amaun 
bayaran terlibat), 

Ketua Setiausaha, MOSTI 
 

Ketua Jabatan 
 

Pegawai Bertanggungjawab 
(Desk Officer) (yang 

bertanggungjawab ke atas 
tadbir urus Perjanjian 

Pengkomersialan) 
 

Perjanjian 
Pengkomersialan 

yang berkuat kuasa 
(untuk pembayaran 

kali pertama 
sahaja) 

BIL. PROSES KERJA 
PEGAWAI 

BERTANGGUNGJAWAB/ 
DIRUJUK 

DOKUMEN/ 
BAHAN 

RUJUKAN 

 c) Cek atau draf bank 
amaun bayaran terlibat 
atas nama Ketua 
Setiausaha, MOSTI, 

d) Salinan Kad 
Pengenalan milik 
semua penerima 
bayaran (telah diakui 
sah), 

e) Salinan Penyata Bank 
milik semua penerima 
bayaran (telah diakui 
sah), dan 

f) Lain-lain dokumen 
yang menyokong 
proses pembayaran. 

Pegawai Bertanggungjawab 
(Desk Officer) di MOSTI 

yang mengendalikan 
portfolio pengkomersialan 
Harta intelek (di Bahagian 

Pengkomersialan) 
 

Pereka cipta dan Penyelidik 
terlibat (sebagai ‘penerima 

bayaran’) 

Penyata jualan 
tahunan rasmi 

 
Cek atau draf 

bank atas nama 
Ketua 

Setiausaha, 
MOSTI 

 
Salinan Kad 

Pengenalan dan 
Penyata Bank 
milik semua 
penerima 

bayaran yang 
telah diakui sah 

 
Lain-lain 

dokumen yang 
menyokong 

proses 
pembayaran 

4. Memanjangkan cek atau draf 
bank atas nama Ketua 
Setiausaha, MOSTI yang 
lengkap 

a) dan betul kepada 
Bahagian Kewangan, 
MOSTI untuk proses 
perakaunan terimaan 
ke dalam Akaun 
Amanah MSPK 

Pegawai Bertanggungjawab 
(Desk Officer) di MOSTI 

yang mengendalikan 
portfolio pengkomersialan 
Harta intelek (di Bahagian 

Pengkomersialan) 
 

Pegawai di Bahagian 
Kewangan, MOSTI 

 

5. Melaksanakan proses 
perakaunan terimaan cek atau 
draf bank atas nama Ketua 
Setiausaha, MOSTI yang 
lengkap dan betul, iaitu: 

a) Terimaan dikreditkan ke 
dalam akaun 
Perbendaharaan 
Malaysia (Akaun 
Amanah MSPK); 

b) Mengeluarkan resit 
terimaan kepada 
pembayar sebagai bukti 
terimaan; dan 

Ketua Jabatan 
 

Pegawai di Bahagian 
Kewangan, MOSTI 

 
Pegawai Bertanggungjawab 

(Desk Officer) di MOSTI 
yang mengendalikan 

portfolio pengkomersialan 
Harta intelek (di Bahagian 

Pengkomersialan) 
 

Individu/ Syarikat 
(sebagai ‘pembayar’) 

 

Arahan Amanah 
MSPK yang 

sedang berkuat 
kuasa 

 
Resit terimaan 

rasmi oleh 
Perbendaharaan 

Malaysia  

BIL. PROSES KERJA 
PEGAWAI 

BERTANGGUNGJAWAB/ 
DIRUJUK 

DOKUMEN/ 
BAHAN 

RUJUKAN 

 c) Memaklumkan 
proses terimaan 
yang berjaya atau 
sebaliknya kepada 
Pegawai 
Bertanggungjawab di 
MOSTI, Ketua 
Jabatan dan 
pembayar (dengan 
resit terimaan). 

  

6. Membawa permohonan 
pembayaran kepada 
Mesyuarat Jawatankuasa 
Kumpulan Wang Amanah 
MSPK untuk kelulusan oleh 
ahli-ahli mesyuarat, dengan 
menyertakan dokumen 
seperti berikut: 

a) Perjanjian 
Pengkomersialan 

b) Dokumen perakuan 
pembayaran/ 
Perjanjian Penyelidik 

c) Butiran amaun 
bayaran terlibat 
(dengan pengesahan 
terimaan oleh 
Bahagian Kewangan 
Agensi), 

d) Senarai maklumat 
penerima bayaran,dan 

Lain-lain dokumen yang 
menyokong permohonan. 

Pegawai 
Bertanggungjawab 

(Desk Officer) di MOSTI 
yang mengendalikan 

portfolio pengkomersialan 
Harta intelek (di Bahagian 

Pengkomersialan) 
 

Urus setia Mesyuarat 
Jawatankuasa Kumpulan 
Wang Amanah MSPK 

Perjanjian 
Pengkomersialan 

yang berkuat 
kuasa 

 
Arahan Amanah 

MSPK 
 

Dokumen 
perakuan 

pembayaran 
Lain-lain 

dokumen yang 
menyokong 

permohonan 

7. 

 

Menimbang dan 
memperakukan 
pembayaran kepada semua 
Pereka cipta dan Penyelidik 
terlibat. 

Ahli-ahli Mesyuarat 
Jawatankuasa Kumpulan 

Wang Amanah MSPK 
 

Urus setia Mesyuarat 
Jawatankuasa Kumpulan 

Wang Amanah MSPK 
 

Urus setia Mesyuarat 
Akaun Amanah Agensi 

*bersambung di no. 8 

Arahan Amanah 
MSPK 

 
Minit Mesyuarat 
Jawatankuasa 

Kumpulan Wang 
Amanah MSPK 
yang berkaitan 

*bersambung di no. 8 

BIL. PROSES KERJA 
PEGAWAI 

BERTANGGUNGJAWAB/ 
DIRUJUK 

DOKUMEN/ 
BAHAN 

RUJUKAN 

8. Memanjangkan keputusan 
Mesyuarat ke atas 
permohonan pembayaran 
tersebut secara bertulis 
kepada Pegawai 

Pegawai Bertanggungjawab 
(Desk Officer) di MOSTI 

yang mengendalikan 
portfolio pengkomersialan 
Harta intelek (di Bahagian 

Pengkomersialan) 

Dokumen 
perakuan 

pembayaran 

9. Mengemukakan dokumen 
perakuan pembayaran 
kepada 
Bahagian / Seksyen 
Kewangan Agensi iaitu: - 

a) Perjanjian 
Pengkomersialan 
(untuk pembayaran 
kali pertama sahaja), 

b) Penyata jualan 
tahunan rasmi (yang 
menunjukkan amaun 
bayaran terlibat), 

c) Dokumen perakuan 
pembayaran, 

d) Cabutan Minit 
Mesyuarat 
Jawatankuasa 
Kumpulan Wang 
Amanah MSPK yang 
telah diluluskan, 

e) Salinan Kad 
Pengenalan milik 
semua penerima 
bayaran (telah diakui 
sah), 

f) Salinan Penyata 
Bank milik semua 
penerima bayaran 
(telah diakui sah), 
dan 

g) Lain-lain dokumen 
yang menyokong 
proses pembayaran 

 
 
 

Pegawai Bertanggungjawab 
(Desk Officer) di MOSTI 

yang mengendalikan 
portfolio pengkomersialan 
Harta intelek (di Bahagian 

Pengkomersialan) 
 

Pegawai di Bahagian 
Kewangan, MOSTI 

Perjanjian 
Pengkomersialan 

yang berkuat 
kuasa 

 
Penyata hasil 

jualan tahunan 
 

Dokumen 
perakuan 

pembayaran 
Minit Mesyuarat 
Jawatankuasa 

Kumpulan Wang 
Amanah MSPK 
yang berkaitan 

 
Salinan Kad 

Pengenalan dan 
Penyata Bank 
milik semua 

penerima 
bayaran yang 

telah diakui sah 
 

Lain-lain 
dokumen yang 

menyokong 

BIL. PROSES KERJA 
PEGAWAI 

BERTANGGUNGJAWAB/ 
DIRUJUK 

DOKUMEN/ 
BAHAN 

RUJUKAN 

10. Mengagihkan bayaran 
kepada semua penerima 
bayaran (Pereka cipta dan 
Penyelidik) terlibat melalui 
proses perakaunan 
Kerajaan. 

Pegawai di Bahagian 
Kewangan, MOSTI 

 

11. Memaklumkan 
pembayaran yang 
berjaya dilaksanakan 
kepada Pegawai 
Bertanggungjawab (Desk 
Officer) dan pembayar 
bagi tujuan rekod. 

Pegawai di Bahagian 
Kewangan, MOSTI 

 
Pegawai Bertanggungjawab 

(Desk Officer) (yang 
bertanggungjawab ke atas 

tadbir urus Perjanjian 
Pengkomersialan) 

 
Individu/ Syarikat 

(sebagai ‘pembayar’) 

 

12. Memaklumkan 
pembayaran yang berjaya 
dilaksanakan kepada 
Ketua Jabatan bagi tujuan 
rekod. 

Ketua Jabatan 
 

Pegawai Bertanggungjawab 
(Desk Officer) di MOSTI 

yang mengendalikan 
portfolio pengkomersialan 
Harta intelek (di Bahagian 

Pengkomersialan) 

 

 
Rujukan: [2]

